
Húnaþing vestra

Helstu áherslu sveitarstjórnar Húnaþings vestra haustið 2014

> Norðvesturnefnd: Sveitarstjórn Húnaþings vestra Ieggur áherslu á að í tengslum 
við störf Norðvesturnefndar forsætisráðuneytisins um eflingu byggðaþróunar, 
fjölgun starfa og eflingu fjárfestinga á Norðurlandi vestra verði tryggt fjármagn 
til að hrinda í framkvæmd þeim tillögum sem nefndin mun gera. Það fjármagn sé 
til viðbótar við aðrar aðgerðir í sveitarfélaginu svo sem Sóknaráætlanir.

> Niðurgreiðslur til húshitunar: Sveitarstjórn Húnaþings vestra skorar á Alþingi 
að á fjárlögum verði framlög til niðurgreiðslna til húshitunar á köldum svæðum 
og nýrra hitaveitna tryggð með þeim hætti að hægt verði að uppfylla markmið 
laga og reglugerða þar um.

> Selasetur íslands: Sveitarstjórn Húnaþings vestra gerir kröfu um að Selasetri 
íslands á Hvammstanga verði veitt sérstakt rekstrarframlag á fjárlögum ársins 
2015 Iíkt og öðrum mikilvægum söfnum í sömu stöðu.

> Dreifnám: Sveitarstjórn Húnaþings vestra leggur áherslu á að fjármögnun 
dreifnáms i sveitarfélaginu verði tryggð til næstu 5 ára og hún sérgreind á 
fjárlögum.

> Heilbrigðisstofnun vesturlands Hvammstanga: Sveitarstjórn Húnaþings vestra 
leggur áherslu á að sjúkradeildinni á Hvammstanga verði tryggðir fjármunir til 
að nýta 20 legurými (eru 17 núna).

> Sérfræðilæknar og afsláttarákvæði: Sveitarstjórn Húnaþings vestra skorar á 
þingmenn kjördæmisins að beina þvi til Sjúkratrygginga íslands og 
heilbrigðisráðherra að skoðað verði hvort að þjónusta augnlæknisins á svæðinu 
geti ekki fallið utan afsláttarákvæða í nýlega gerðum samningi milli 
Sjúkratrygginga Islands og Læknafélags Reykjavíkur.

> Vegamál: Sveitarstjórn Húnaþings gerir alvarlegar athugasemdir við fjármagn 
við viðhalds tengi- og hérðasvega. Ástandið er viða orðið það slæmt að í raun er 
það hættulegt.

Við viljum hvetja þingmenn, saman eða eina og sér, til að mæta til okkar heim í hérað eða 
hringja og ræða einstök málefni betur.

Unnur Valborg Hilmarsdóttir, oddviti sveitarstjórnar, sími: 862-1340 
Elín R. Líndal, oddviti minnihluta sveitarstjórnar, sími: 893-6922 
Guðný Hrund Karlsdóttir, sveitarstjóri, sími: 786-4579



FJÁRMÁL SVEITARFÉLAGA

> Sveitarstjórn Húnaþings vestra Ieggur áherslu á að í tengslum við störf 
Norðvesturnefndar forsætisráðuneytisins um eflingu byggðaþróunar, fjölgun 
starfa og eflingu fjárfestinga á Norðurlandi vestra verði tryggt fjármagn til að 
hrinda í framkvæmd þeim tillögum sem nefndin mun gera. Það fjármagn sé til 
viðbótar við aðrar aðgerðir í sveitarfélaginu svo sem Sóknaráætlanir.

> Sveitarstjórn Húnaþings vestra hvetur Alþingi til að stuðla að bættum 
búsetuskilyrðum með því að tryggja fjármagn til niðurgreiðslu kostnaðar við 
hitun íbúðarhúsnæðis á köldum svæðum. Einnig verði tryggt fjármagn til 
greiðslu vegna stofnunar nýrra hitaveitna og lagningu ljósleiðara samhliða.

SELASETUR ÍSLANDS

Selasetrið var stofnað árið 2005 að frumkvæmi heimamanna og hefur nú þegar skilað 
miklu til samfélagsins, bæði í formi starfa sem og merkjanlegri aukningu ferðamanna. Sú 
fjölgun hefur haft margfeldisáhrif í sveitarfélaginu öllu í formi aukinnar þjónustu. Á 
Selasetrinu er unnin metnaðarfull rannsóknarvinna sem er tekið er eftir í 
alþjóðasamfélaginu. Sem dæmi má nefna að umijöllun um grein eftir sérfræðing setursins 
birtist í tímaritinu Consveration sem gefið er út af háskólanum í Washington. Innan 
Selasetursins fer fram frumkvöðlastarf í rannsóknum og má í því sambandi nefna notkun 
ómannaðra loftfara við stofnstærðamat sem fengið hefur mikla athygli á alþjóðavísu, 
breskt vísinda- og tæknitímarit New Scientist hefur haft samband við sérfræðinga 
Selasetursins og vill kynna sér vinnu þess nánar.

Þrátt fyrir ákvörðun Sjávarútvegs- og landbúnaðarráðuneytis frá árinu 2010 þess efnis að 
rannsóknir á sel við ísland verði undir umsjón Selaseturs hefur fjármagn til verkefna 
verið af mjög skomum skammti. Nú er svo komið að verulega er þrengt að starfseminni 
og erfitt að halda úti því metnaðarfulla rannsóknarstarfi sem þar fer fram. Rannsóknir á sel 
við strendur íslands eru afar mikilvægar svo íslendingar geti rækt skuldbindingar sínar á 
alþjóðavísu.

Sveitarstjóm Húnaþings vestra skorar á Alþingi að veita 30 milljónir í árlegt 
rekstrarframlag og verði það sérmerkt á Ijárlögum.

> Sveitarstjórn Húnaþings vestra fer fram á að Selasetri íslands á Hvammstanga 
verði veitt sérstakt rekstrarframlag á fjárlögum ársins 2015.

HEILBRIGÐISSTOFNUN VESTURLANDS, HVAMMSTANGA

Nýting á sjúkxasviði hefur farið vaxandi einkum á þessu ári og hefur það gerst nokkrum 
sinnum að fólk úr sveitarfélaginu hefur ekki fengið rými á HVE á Hvammstanga vegna þess 
að starfsstöðin var ekki nægilega mönnuð til að geta tekið við fleiri sjúklingum. Ekki hefur 
verið hægt vegna ijárskorts að manna sjúkrasvið nema vegna 17 legurýma þó gert sé ráð fyrir 
að 20 rými séu það sem til þarf til að sinna núverandi þörfum. Sveitarstjórn telur óásættanlegt 
að þjónusta í heimabyggð sé ekki nýtt þegar rými er til staðar, en þess í stað dvelji sjúklingar 
sem lokið hafa meðferð á Akranesi, í Reykjavík eða á Akureyri þar í mun dýrari úrræðum. Að 
mati sveitarstjómar Húnaþings vestra er ekki hægt að ganga lengra í spamaði við stofnunina.

Nýjasta þjónustuskerðingin er sú að Öm Sveinsson augnlæknir í Reykjavík, sem hefur í 
mörg ár sinnt sérfræðiþjónustu í augnlækningum á Hvammstanga og Hólmavík (ofannefndum 
heilsugæslustöðvum) hefur nú tilkynnt að hann muni láta af þessum ferðum frá og með þessu 
hausti vegna afsláttarákvæða í nýlega gerðum samningi milli Sjúkratrygginga Islands og 
Læknafélags Reykjavíkur. Telur hann stofumóttöku sína í Reykjavík rúmast innan kvótans en 
upp úr því þurfi að gefa það mikinn afslátt að hvatinn til að stunda lækningaferðalög sé með 
því horfinn.

Þess er nú farið á leit við Alþingismenn að beina því til Sjúkratrygginga Islands og 
heilbrigðisráðherra að skoðað verði hvort þjónusta augnlæknis í umræddum ferðum geti fallið 
utan afsláttarákvæða. Hér er um afar mikilvæga þjónustu að ræða fyrir íbúa sveitarfélagsins. 
Þyngst mun þetta bitna á öldruðum sem eðli málsins samkvæmt nýta mest þessa þjónustu. 
Þeir munu því efitirleiðis þurfa að fara til Reykjavíkur til augnlækninga með tilheyrandi 
ferðakostnaði. Ekki má heldur gleyma vinnutapi og ferðakostnaði ættingja sem oft verða að 
fylgja með í slíkum ferðum.

> Sveitarstjórn Húnaþings vestra leggur áherslu á að sjúkradeildinni á 
Hvammstanga verði tryggðir fjármunir til að nýta 20 Iegurými (eru nú 17).

> Sveitarstjórn Húnaþings vestra skorar á þingmenn kjördæmisins að beina því til 
Sjúkratrygginga íslands og heilbrigðisráðherra að skoðað verði hvort að 
þjónusta augnlæknis á svæðinu geti fallið utan afsláttarákvæða í nýlega gerðum 
samningi milli Sjúkratrygginga Islands og Læknafélags Reykjavíkur.

SAMGÖNGU- OG FJARSKIPTAMÁL

I samgöngumálum er það megináhersla sveitarstjómar Húnaþings vestra að fjármagn í 
Fjarskiptasjóð verði aukið og því varið í uppbyggingu á tengingu ljósleiðara í sveitarfélaginu, 
eins og til stendur að gera með hringteningu á Vestfjörðum. Gott netsamband er eitt helsta 
samgöngumál nútímans og má jafna mikilvægi þess við lagningu vega fyrir nokkrum 
áratugum. Um er að ræða eitt stærsta byggðamálið í dag sem jafnframt er líklegast til að snúa 
við núverandi byggðaþróun. Fyrsta flokks fjarskipti munu laða að fólk og fyrirtæki, hækka 
fasteignaverð í sveitarfélaginu og auka samkeppnishæfni bama okkar til framtíðar.

Sveitarstjóm Húnaþings vestra leggur áherslu á að nauðsynlegar og löngu tímabærar 
úrbætur verði gerðar á héraðs-/tengivegum í sveitarfélaginu. Hagkvæmasta og árangursríkasta 
leiðin er sú að nú þegar verði lagt bundið slitlag á þá tengivegi sem byggðir hafa verið upp á 
sl. árum. Þannig má ná fram aukinni hagkvæmni með lægri viðhaldskostnaði og jafnframt

stórbæta umferðaröryggi. Núverandi ástand héraðs- og tengivega í sveitarfélaginu er algerlega 
óviðunandi og brýnna aðgerða er þörf.

Samkvæmt upplýsingum frá Vegagerðinni er þegar unnt að ráðast í einstakar 
framkvæmdir í Húnaþingi vestra sem ekki teljast til stórframkvæmda en eru engu að síður 
afar mikilvægar.

I tengslum við skipulagða uppbyggingu almenningssamgangna er nauðsynlegt að 
Vegagerðinni verði gert keift að ráðast í nauðsynlegar aðgerðir til að tryggja öryggi farþega 
og annarra vegfarenda.

Sveitarstjóm Húnaþings vestra leggur þunga áherslu á að á árinu 2015 verði ráðist í 
framkvæmdir við breytingu vegstæðis og byggingu brúar/ræsis yfir Tjamará á Vatnsnesi. Ut 
frá öllum öryggissjónarmiðum er núverandi vegstæði algerlega óásættanlegt auk þess sem 
ástand brúarinnar yfir Tjamará er að mati Vegagerðarinnar varhugavert. Einnig er mikilvægt 
að ráðast í úrbætur á gatnamótum við Laugarbakka og þar gert lengra útskot svo flutningabílar 
komist framhjá farartækjum sem ætla að beygja inn á Laugarbakka. Mikil umferð 
flutningabíla er um þjóðveg 1 á ákveðnum tíma dags og skapast við gatnamótin stórhætta við 
ákveðnar aðstæður.

^  Sveitarstjórn Húnaþings vestra krefst þess að mikilvægi lagningu ljósleiðara á 
Iandsbyggðinni verði viðurkennt og að fjármagn verði sett í ljósleiðaravæðingu 
innan sveitarfélagsins.

^ Sveitarstjórn Húnaþings vestra bendir á að enn í dag er fjarskiptasamband afar 
ótryggt á tilteknum svæðum innan sveitarfélagsins, þar á meðal þjóðvegi 1. 
Úrbóta er þörf á fjarskipta- og GSM- sambandi víða innan sveitarfélagsins. Nægt 
GSM samband er jafnan talið vera stór öryggisþáttur bæði fyrir ferðamenn sem 
og íbúa.

^  Sveitarstjórn Húnaþings vestra ítrekar kröfu sína um að fjármunum verði varið 
til breytingar á vegstæði og byggingu brúar/stokks yfír Tjarnará á Vatnsnesi.

>  Sveitarstjórn Húnaþings vestra leggur rika áherslu á að áfram verði unnið að 
lagningu bundins slitlags á Vatnsnesveg.

>  Sveitarstjórn Húnaþings vestra leggur ríka áherslu á að á árinu 2015 verði ráðist 
í nauðsynlegar úrbætur á gatnamótum Hvammstangavegar og Hringvegar til að 
tryggja öryggi notenda almenningssamgangna og annarra vegfarenda. Afar 
brýnt er að á árinu 2015 verði Vegagerðinni veitt heimild til að ráðast í stækkun 
á plani við gatnamótin. Einnig verði farið í breikkun gatnamóta við Laugarbakka 
til að koma í veg fyrir stórslys.

MENNTAMÁL; DREIFNÁM
Sveitarstjóm Húnaþings vestra fer fram á að gerður verði áframhaldandi samningur til 5 ára 
um dreifnám á Hvammstanga eftir að núverandi samningi lýkur í árslok 2015, framlög verði 
tryggð og þau sérgreind í fjárframlögum til Fjölbrautaskóla Norðurlands vestra.

Mikil ánægja er með dreifnám á Hvammstanga og fólk almennt jákvætt í garð þess. Ljóst 
er að það munar heimilin miklu að geta haft börnin lengur heima. Kostnaður við að senda 
bam í framhaldsskóla er oft íþyngjandi, bæði fjárhagslega og tilfmningalega. Leiða má rök að 
því að það sé réttlætismál að geta menntað böm í heimabyggð þar til sjálfræðisaldri er náð. 
Dreifnámið styrkir ekki aðeins Hvammstanga heldur einnig Fjölbrautaskóla Norðurlands 
vestra á Sauðárkróki þar sem sýnt þykir að fleiri börn skili sér þangað eftir dreifnám en 
annars.

> Sveitarstjórn Húnaþings vestra leggur áherslu á að fjármögnun dreifnáms í 
sveitarfélaginu verði tryggð til næstu 5 ára og hún sérgreind á fjárlögum.

